Garapen Ekonomiko eta Enpresarialeko kontseilari Mikel Irujo Amezaga jaunak, Navarra Suma talde parlamentarioari atxikita dagoen foru parlamentari Cristina Ibarrola Guillén andreak aurkeztutako 10-22/PES-00311 idatzizko galderari buruz. Honako hau zioen galderak: 
1- Zergatik daude bi enpresa pribatutan biltegiratuta Sodena, CEN eta Albyn Medicalen arteko hitzarmenean soberan gelditu eta diru publikoaren bidez finantzatutako maskarak?  
2- Nork erabaki du hori?  
3- Zergatik erabiltzen da maskaren biltegiratze horretan ere enpresa pribatu bat, hitzarmenarekin zerikusirik izan ez duena?  
Garapen Ekonomiko eta Enpresarialeko Departamentuak PES 232/2022 idatzizko galderari erantzunez jakinarazi zuen bezala, 2020ko ekainaren erdi aldera, CENek enpresentzat egiten zituen eskarien erritmoa eta bolumena motelduta zeuden, ez ziren helarazitako aurreikuspenen arabera kudeatutako eskariak gauzatzeko adina, eta material stock-a biltegiratzeko leku faltaren arazoa sortu zen. Halaber, aurreko beste erantzun horretan informazioa eman zen alderdiek arazoari heltzeko 2020ko uztailaren 2an egindako bileraz eta, besteak beste, bilera hartan adostutakoaren haritik materiala biltegiratzeko leku bila egindako kudeaketez. Enpresentzako NBE materiala eskuratzeko kanalean inplikatutako alderdiek elkarrekin adostutako kudeaketak izan ziren. Materiala biltegiratzeko leku faltaren arazoa enpresa pribatu baten laguntzari esker konpondu zen, lekua eskaini baitzuen ordainik eskatu gabe.  
Hori guztia jakinarazten dizut, Nafarroako Parlamentuko Erregelamenduaren 194. artikuluak xedatua betez. 

